
Hulumende ukhulise masinyane 
kusetjentiswa kwemali etidzingweni 
tetenhlalo kutabelotimali letindlulile 
letimbili kute kuvikelwe bantfu 
baseNingizimu Afrika - ikakhulukati 
emakhaya laphuyile. 

Kusetjentiswa kwemali kutemphilo, 
temfundvo, kutetindlu, kutibonelelo 
tetenhlalakahle, tinhlelo tekucasha 
kanye netinsita tamasipalati kukhuphuke 
kusuka kumaphesenti langu-58.2 kwaya 
kumaphesenti langu-59.5 esabelotimali 
phakatsi kwa- 2019/20 na-2021/22. 

Cishe ihhafu yabo bonkhe bantfu 
baseNingizimu Afrika nyalo seyitfola 
lokungenani sibonelo setenhlalakahle 
sinye kumbuso. Ngaleso sikhatsi, umnotfo 
awukhuli masinyane ngalokwenele kutsi 
bantfu labanyenti batfole imisebenti, 
lokukhulisa kakhulu kungalingani 
nebuphuya. 

Sabelotimalisetama kulinganisa 

emalingena nekusetjentiswa kwemali. 
Hulumende usebentisa imali ngetulu 
kwaloku lakutfolakalo ngemalingena 
futsi loku kubangela kwekutsi timali 
tahulumende tintengantenge. 
Lokungalingani kumele kulungiswe. 
Kwehluleka kwenta njalo kutawenta 
kwekutsi hulumende aboleke kakhulu 
kucitsa kwakhe imali. Sikwelede 
sahulumende sesiphakamele ku R 4.35 
thriliyoni. Kulirandi lonkhe leligcogcwako 
kumalingena yemtselo, emasenti 
langu-17 asetjentiswa kubhasala 
intalo yalesikwelede - imali lekungabe 
isetjentiswa kancono ekwakhiweni 
imisebenti, ekwentenincono kufundzisa 
kanye nekwakha tibhedlela. Nangabe 
lesikwelede singehliswa, singahle siholele 
enkingeni lenkhulu kabi yetemnotfo 
neyetimali. 

Cishe iminyaka lemibili, iNingizimu 
Afrika beyidvonsa matimba ngenca 

yabhubhane weCOVID-19 kanye 
nekwehla kwemnotfo. Hulumende ubeke 
phambili kusindzisa timphilo netindlela 
tekutiphilisa, kanye nekwesekela bantfu 
baseNingizimu Afrika labaphuye kakhulu, 
ngalesikhatsi asimamisa timali tembuso 
ngesikhatsi sekwehleka kwemnotfo 
lokubi kakhulu eminyakenilishumi. Ngobe 
kugcokwa kwemali kube ncono kundlula 
lokulindzelekile kulomnyaka, hulumende 
uyakhona kwesekela ngetimali tinhlelo 
letiphutfumako. Kodvwa lokutfutfuka 
lokunyenti kwemtselo kulindzeleke kutsi 
kube kwesikhashane. Nangabe umnotfo 
wetfu ukhula masinyane, imalingena 
itawutfutfuka. Loku kutawusita hulumende 
kuvala lugebe phakatsi kwemalingena 
yakhe kanye nenchitfomali, futsi asimamise 
sikwelede sakhe. 

Sabelotimali sivumela kusetjentiswa 
kwemali lokwengetiwe kwesikhashane, 
ikakhulukati kwesekelwa lokwengetiwe 

ngetibonelelo tahulumende, kwakha 
imisebenti nekutsi umkhakha wetemphilo 
uchubeke ngekulwa neCOVID-19. Ngaleso 
sikhatsi, hulumende utawuchubeka 
ngelisi lakhe lesikhatsi lesifisha 
sekunciphisa kusilela kwesabelotimali 
kanye nekumisa kukhula kwesikwelede. 
Sabelotimali sanga-2022 sichubekise 
sibonelelo sahulumende lesikhetsekile 
seCOVID-19 ngetinyanga letingu-12. 
Kodvwa kuchubekisa lesibonelelo ngetulu 
kweNdlovulenkhulu 2023 kutawudzinga 
kumatamnyiswa ngemtfombo wetetimali 
walomphela, lokutawusho kukhuliswa 
kwemtselo nobe kunciphisa kulenye 
inchitfomali yahulumende. Hulumende 
usebenta ngemitsetfo kanye nelinani 
lesibonelelo salomphela, kanye netindlela 
tekwesekela kucinisekisa kutsi siyakhoneka. 
Letinye timemetelo titawentiwa 
kuSitatimende Senchubomgomo Yesikhatsi 
Lesingaphakatsi nga-2022 (MTBPS). 

INDLELA LELINGANISIWE 
NGASEKUBUYISWENI KWEMNOTFO 

Umhlahlandlela Webantfu 

NGABE YINI SABELOTIMALI? 
Njalo ngemnyaka ngeNdlovana, Indvuna Yetetimali yetfula 
sabelotimali savelonkhe, lapho khona amemetela inchitfomali 
yahulumende, umtselo kanye netinhlelo tekuboleka teminyaka 
lemitsatfu lelalandzelako. Sabelotimali savelonkhe sehlukanisa 
imali phakatsi kwematiko avelonkhe, tifundza kanye 
nabomasipalati. 

1. Tinkhombandlela telitiko tiyakhishwa tikhombise umniningwane 
wesabelotimali lodzingekako

2. Ematiko abeka phambili tinhlelo tawo futsi ahlanganise tinhlelo 
tenchitfomali kanye netibophelelo tekuphakela tinsita

3. Tiphakamiso tesabelotimali tifakwa kuLitiko Letetimali Lavelonkhe 
futsi tidzingidvwe

4. Tiphakamiso tekwabela tiyabukwa ngemakomiti laphakatsi 
kwematiko eBacondzisi-Jikelele

5. Tincomo tesabelotimali tentiwa ekomitini leNdvuna
6. Sitatimende Semcombelelotimali Wesikhatsi Lesisemkhatsini 

sikhombisa Sabelo lesilandzelako
7. Kwekugcina, kwabelwa kuncunywa yiKhabhinethi

8. Imiculu yesabelotimali iyalungiselelwa
9. Sabelotimali Lesiyinhloko siyetfulwa
10. Iphalamende idzingidza futsi yemukele 

Sabelotimali
11. Sifunyelwe kuMengameli kuyosayindwa sibe 

nguMtsetfo

NGABE SABELOTIMALI SIHLANGANISWA NJANI NDZAWONYE? 

Inchubomgomo yetimali - lekuy-
incenye yetibopho teMgcinimafa 
Wavelonkhe - ngulelinye lemathu-
luzi labaluleke kakhulu lakhona kitsi 
kuphendvula kuletincabhayi tebu-
phuya, kungabi nemsebenti kanye 
nekungalingani lokubhebhetsiswe 
ngulenhlekelele yeCOVID-19. 

Sabelotimali sanga-2022 simayelana 

nekusimama kanye nekuvikelwa ngekweten-

hlalo kulabaphuyile, labatsikanyetwe kakhulu 

ngumitselela yabhubhane, futsi nekuvuselela 

kukhula kwemnotfo. 

Lomgudvu wetimali lesiwukhetsile 

ufaka kusimama kwemazinga etikwelede 

tetfu ngalesikhatsi sinciphisa kusilela kwem-

combelelotimali. Siphindze satibophelela 

ekutfoleni tindlela kanye tekugcina kwesekela 

ngetimali kwesikhatsi lesifisha kute kuvikelwe 

labo labasengcuphelweni kakhulu phakatsi 

kwetfu kumisuka lemibi kakhulu yabhubhane. 

Kwengeta, sisebentisa tindlela kanye 

netinchubomgomo letihlose kuvikela 

kkukhula kwemnotfo kwesikhatsi lesidze 

ngekwakha timo letidzingekile kuheha 

basisitimeli, kutfutfukisa likhono lembuso 

lekugcugcutela umsebenti wemnotfo, kanye 

nekucinisekisa kwekutsi imali yesive isetjen-

tiswa ngendlela lekhicitako futsi lenesibopho.

Lowu akusiwo umsebenti lomalula. 

Kudzinga kwekutsi sente kuhwebelana 

lokunemasu kanye netincumo letimatima. 

Loku kuhlanganisa kutidzela kwesikhashana, 

kufaka ekhatsi kunciphisa tindleko, kute 

kutsi sakhe indzawo yetimali ledzingekile 

yekusisa emnotfweni futsi nekubuyisela 

lizinga lelisetulu lekuphakelwa kwetinsita. 

Kudzingeka futsi kutsi sisebentise 

emandla etfu lesitalwa nawo kanye nekuci-

na njengebantfu labahlala baphikisana nato 

tonkhe tinkinga. 

Kuleminyaka lemibili lendlulile, 

kusukela kucale lobhubhane ekucaleni 

kwa-2020, sihlele imphendvulo yafanelana 

nobe yendlula letincabhayi lesibukene 

nato. Kancane kancane, sinyatselo nges-

inyatselo, siyaphumelela kwakha kabusha 

umnotfo wetfu.

UMLAYETO 
LOPHUMA 
KUNDVUNA 

KUCINISEKISA 
UMNOTFO 
WESIKHATSI 
LESIDZE FUTSI 
LOCINILE 

INingizimu Afrika ibukene nemagagasi 
labalulekile lamane ekutselelana nge-
COVID-19, kantsi bangu 3.6 wetigidzi 
bantfu labacinisekisiwe kantsi banngu 
95 000 labacinisekiswe kutsi bashonile 
ekupheleni kwaBhimbidvwane 2022. 

Kusatjalaliswa kwemutsi weku-
goma weCOVID-19 kubaluleke kakhulu 
ekulawuleni lokusabalala kweleligci-
wane futsi nekunciphisa bukhalu 
betifo. Linani la R2.3 bhiliyoni labelwe 
kuchubeka nekutsenga imitsamo ley-
engetiwe kanye nekuniketa ngemitsi 
yekugoma kusukela ngaMabasa 2022 
kuya kuNdlovulenkhulu 2023.. Tifundza 
titawutfola tabelo letengetiwe ta R 
15.6 bhiliyoni kuleminyaka lemitsatfu 
lelandzelako kulwa neCOVID-19 futsi 
lihlangabetane nekushoda kwetim-
phahla letibalulekile.

Lobhubhane utsikamete kakhulu 
imakethe yemsebenti, ngemise-
benti letigidzi leti-2 lelahlekile 
kusukela ngekota yekucala ya-2020. 
Kunebungotsi mbamba kwekutsi 
lemisebenti angeke ibuye. 

Lokubhedvuka kweludlame lwem-
phakatsi lwangaKholwane 2021 KaZulu-
Natali nasetincenyeni taseGauteng 
kuphindze kwalimata umnotfo wetfu futsi 
kwacedza nemisebenti. Tinhlelo tekulu-
lama tahulumende tibuke ekwakhiweni 
kwemisebenti kanye nekwesekela nge-
malingena. Loku kufaka ekhatsi kuniketa 
tindlela tekucasha tahulumende kanye 
netibonelelo temtselo. Ngaleso sikhatsi, 
hulumende wenta tingucuko tekuletsa 
emakhono lamanyenti emnotfweni 
futsi ente kube melula kwenta ibhizinisi. 

Kucasha lokuphakeme, kanye nekwandza 
kwesigaba lesiphakatsi, kutawukhulisa 
imalingena kanye nekusetjentiswa 
kwetindleko ngekuhamba kwesikhatsi. 

Hulumende wente inchubeke-
laphambili ngetingucuko tetakhiwo 
letichazwe ku-MTBPS yanga-2021. 
Njengesibonelo, Litiko Letekulima, Tin-
gucuko Kutemhlaba Nekutfutfukiswa 
Kwasemaphandleni licashe emahektha 
langu-200 000 emhlaba kumacembu 
labekwe phambili, lesekela kwakhiwa 
kwematfuba emsebenti nemabhizinisi 
lamancane. Imiklamo yetakhiwoncane 
lebalulekile lengemashumi lasihlanu 

nesihlanu, yelinain lenani lelingu R595 
bhiliyoni, ibekwe phambili etindzaweni 
letifana negezi nemanti kute kutfut-
fukiswe likhono lemnotfo lekukhula 
masinyane. 

Umgcinimafa Wavelonkhe ubekisa 
kwekutsi umnotfo utawukhula ngema-
phesenti langu-2.1 nga-2022, lekundlula 
kuphangisa lebesikulindzele ekucaleni. 
Nanobe kunjalo, imitselela legcwele 
yabhubhane isengakacaci, ikakhulukati 
ekulahlekeni kwemisebenti nasekusiseni 
lokubambelelekile. Tingucuko letihlelwe 
nguhulumende tibalulekile kuvuselela 
kusisa, kukhula nekucasha.

KUCITFWA KWEMALI 
KUSAKHIWONCANTI KUTE 
KUGCUGCUTELWE KUSISA 
NEKUKHULA 

ngalokufananako. Kwakhiwa kwetindlu 
temphakatsi letakhiwa ngesibonelelo 
sekutfutfukisa kuhlaliswa kwebantfu eti-
fundzeni kulindzeleke kwekutsi kufike ku

R 44.3 bhiliyoni. Letimphahla tetindlu 
titawundluliselwa kubaniyo betindlu. 
Eminyakeni lemitsatfu letako, hulumende 
utawukhulisa umtsamo wekuphehlwa 
kwagezi, akhulise futsi anwebe lichun-
gechunge lwentilasipoti, futsi atfutfukise 
kulahlwa kwetinsila kanye netinsita 
temanti. Utawuchubeka ngekugciina futsi 
atfutfukise sakhiwonchanti setemphilo 
nesetemfundvo.

Imiklamo yesakhiwoncanti lefanele 
ingesekela kukhula kwemnotfo 
kwesikhatsi lesidze, kwakhe imise-
benti futsi kunciphisa buphuya. Hulu-
mende uhlanganisa imitfombolusito 
nemabhizinisi kanye naletikhungo 
kute kwesekelwe lokusisa ngetimali. 

Kucitfwa kwemali kusakhiwoncanti 
semkhakha wahulumende kuleminyaka 
lemitsatfu letako kulinganiselwa ngu R 
812.5 bhiliyoni. Tifundza nabomasi-
palati balindzeleke kwekutsi bacitse 
R 185.5 bhiliyoni na R 194.4 bhiliyoni 
kusakhiwoncanti ngesikhatsi lesifanako, 

KUCITSA IMALI 
KUTEMPHILO 
KUTE KULIWE 
NE-COVID-19 

KWAKHA IMISEBENTI NGEMKLAMO 
WEKUCASHA WAMENGAMELI 

Umklamo wekucasha wamengameli 
wetfulwa ngeMphala 2020 njengen-
cenye yekuphendvula kwahulumende 
kulobhubhane weCOVID-19.

Kute kube kunyalo, lomklamo 
unikete lusito ebantfwini langetulu kwa 
840 000 ngenhlanganisela yekwakhiwa 
kwematfuba emsebenti, kugcinwa kwe-

matfuba emsebenti kanye nekungenel-
ela kokusekela kutiphilisa. Eminyakenin 
lemibili lelandzelako, R 18.4 bhiliyoni 
wabelwe umklamo wekuniketa lusito 
lolucondzisiwe ebantfu labangu 500 000. 
Ubuke kuniketa umsebenti lobonakalako 
kanye nematfuba ekutiphilisa, ikakhulu-
kati kubantfu labasha labangasebenti.

TIBONELELO TAHULUMENDE 
Tibonelelo tahulumende titawesekela bantfu labantu 18.6 miliyoni phakatsi 
kwaMabasa 2022 kanye neNdlovulenkhulu 2023. Sibonelelo sahulumende lesikhet-
sekile se-COVID-19 sabelwe R44 bhiliyoni kuniketa bazuzi nga-R350 ngenyanga. 
Sabelotimali sitawukhulisa emanani etibonelelo talomphela ngekuhambisana 
nekwehla kwemandla emali. 

 TIBONELELO TAHULUMENDE 2021/22 2022/23
SIBONELELO SEBANTFU LABADZALA 
SAHULUMENDE R1 890 R1 985

SIBONELELO SEBANTFU LABADZALA 
SAHULUMENDE, NGETULU KWA-75 R1 910 R2 005

SIBONELELO SETIGAYIGAYI TEMPHI R1 910 R2 005
SIBONELELO SEKUKHUBATEKA R1 890 R1 985
SIBONELELO SEKUNAKEKELA 
UMNTFWANA LONGESIYE WAKHO R1 050 R1 070

SIBONELELO SEKUNCIKA R1 890 R1 985
IMALI YESIBONELELO SEBANTFWANA R460 R480

LUHLELO 
LWEKUGUCULA 
SABELOTIMALI  

fundvo, tintsatseli kanye netinhlangano 
tesive. Iphothali ikhutsata imfundvo 
yemphakatsi kanye nekusebentisana 
kuSabelotimali. I-Vulekamali belungiswa 
kwate kwaba kunyalo -Litiko Leteti-
mali Lavelonkhe liyajabula kumemetela 
kubuya kwayo kanye nekutfutfukiswa 
lokunye lokutawucala ekupheleni 
kwalomnyaka.

Litiko Letetimali Lavelonkhe, ngeku-
bambisana nenhlangano yemphakatsi 
IMALI YETHU, litawuchubeka ngekuniketa 
lwati lolusha ngalephothali.

Yasungulwa nga-2018, i-Vulekamali 
iyiphothali leku-inthanethi lezuze imik-
lomelo, lesebentiseka malula leniketa 
ngemibhalo lehlobene nemcombeleloti-
mali kanye nemethiriyeli yekuhola. 

Kute kube kunyalo, ledatha beyi-
setjentiswa takhamuti, tikhungo tetem-

NGABE LEMALI ITAWUPHUMA KUPHI FUTSI 
ITAWUSETJENTISWA NJANI NGA 2022/23? 
IMITFOMBO YAHULUMENDE YEMALINGENA NGA 2022/23

TIMBHADALO TAHULUMENDE 
LETINENTALO NALETINGENANTALO 
NJENGESABELO SETINDLEKO LETIPHELELE

INCHITFOMALI YAHULUMENDE NGA 2022/23

                         R1 598.4bn    |    79.2%

                              R386.6bn    |    19.2%

    R33.3bn    |    1.6%

Imitselo

Kuboleka

Imalingena Lengaphumi Emtselweni

* Tindleko letingenantalo inchitfomali lephelele yahulumende kungafaki ekhatsi intalo lebhadalwa esikweledini.

Inchitfomali 
lengenantalo*

  2018/19 2019/20 2020/21 2021/22 2022/23 2023/24 2024/25

Inchitfomali 
lenentalo

   11.7   11.8   12.3   13.3   14.4   15.8   16.3 

  88.3   88.2   87.7   86.7   85.6   84.2   83.7  

                                                R364.4bn - 16.9%

                                R301.8bn - 14.0%

                                R298.1bn - 13.8%

                                    R259.0bn - 12.0%

                          R236.3bn - 11.0%

                         R227.1bn - 10.5%

        R220.7bn - 10.2%

 R131.6bn - 6.1%

Kutfutfukiswa Kwetenhlalakahle

Tindleko Tekubhadala Tikwelede

Imfundvo lesisekelo

Temphilo

Kutfutfukiswa Kwemphakatsi

Kutfutfukiswa Kwemnotfo

Kuthula neKukhuselaka

Imfundvo nekuceceshwa kwangemuva kwesikolo



SESWATI      |     UMHLAHLANDLELA WEBANTFU       |      NATIONAL TREASURY

#RSABUDGET2022   |   UMHLAHLANDLELA WEBANTFU4 

IMITSEDLWANA NEMTSELO WEMAFUTSA

Kute kukhulisa lokukhona kumitsedlwana yemafutsa jikelele nakumtsedlwana weSikhwama 
Setingoti Temgwaco. Kwanyalo:

• Umtsedlwana wemafutsa jikelele ngu R 3.85 ngelitha yaphethroli kanye na R 3.70 ngelitha 
yedizili

• Umtsedlwana Wesikhwama Setingoti Temgwaco ngu R 2.18 ngelitha kuphethroli nedizili
Umtselo wekhabhoni kumafutsa utawukhula ngelisenti li-1 ngelitha kusukela ngamhlaka 
6 Mabasa 2022. Loku kutawukhulisa umtselo uye ku-9c ngelitha yaphethroli kanye na-10c 
ngelitha yedizili

EMANANI EMTSELO

UMTSELO: BANTFU NEMATHRASTI
Umtselo lobhadalwa ngebantfu ngemnyaka wemtselo lophela phakatsi kwa 1 
Indlovulenkhulu 2022 kanye na 28 Indlovana 2023 
Imalingena letselelwako (R) Silinganiso semtselo (R)

0 kuya ku 226 000 18% wemalingena letseliswako

226 001 kuya ku 353 40 680 + 26% wemalingena letseliswako ngetulu kwa 
226 000

353 101 kuya ku 488 700 73 726 + 31% wemalingena letseliswako ngetulu kwa 
353 100

488 701 kuya ku 641 400 115 762 + 36% wemalingena letseliswako ngetulu kwa 
488 700

641 401 kuya ku 817 600 170 734 + 39% wemalingena letseliswako ngetulu kwa 
641 400

817 601 kuya ku 1 731 600 239 452 + 41% wemalingena letseliswako ngetulu kwa 
817 600

1 731 601 nangetulu 614 192 + 45% wemalingena letseliswako ngetulu kwa 
1 731 600

Emathrasti ngaphandle 
kwemathrasti lakhetsekile 45%

UMTSELO WEMALINGENA: TINKAPANI
Iminyakatimali lephela nganobe nguluphi lusuku phakatsi kwa 1 Mabasa 2022 kuya ku 31 
Indlovulenkhulu 2023.

Luhlobo Silinganiso semtsetfo

Tinkapani 28% wemalingena letseliswako (kufika ku 30 Indlovulenkhulu)
27% wemalingena letseliswako (kusukela ku 31 Indlovulenkhulu)

UMTSELO WEMALINGENA: EMABHIZINISI LAMANCANE
Iminyakatimali lephela nganobe nguluphi lusuku phakatsi kwa 1 Mabasa 2022 kuya ku 31 
Indlovulenkhulu 2023.
Imalingena letseliswako (R) Silinganiso semtselo  (R)

0 to 91 250 0% wemalingena letseliswako
91 251 to 365 000 7% wemalingena letseliswako ngetulu kwa 91 250 
365 001 to 550 000 19 163 + 21% wemalingena letseliswako ngetulu kwa 365 000

550 001 nangetulu

58 013 + 28% welinani lelingetulu kwa 550 000 (kufika ku 30 
Indlovulenkhulu)
58 013 + 27% welinani lelingetulu kwa 550 000 (kusukela 
nga 31 Indlovulenkhulu)

UMTSELO WEMALI YEBHIZINISI LENCANE
Iminyakatimali lephela nganobe nguluphi lusuku phakatsi kwa 1 Indlovulenkhulu 2022 
kuya ku 31 Indlovana 2023.
Imalingena letseliswako (R) Silinganiso semtselo (R)

0 to 335 000 0% wemali letseliswako
335 001 to 500 000 1% wemali letseliswako ngetulu kwa 335 000
500 001 to 750 000 1 650 + 2% wemali letseliswako ngetulu kwa 500 000
750 001 nangetulu 6 650 + 3% wemali letseliswako ngetulu kwa 750 000

NATIONAL TREASURY

UMTSELO WEMALINGE NA YEMUNTFU

NGABE TINGUCUKO TEMTSELO LOCONDZENE 
NEMUNTFU WEMALINGENA TIKUTSINTSA NJANI? 
Sabelotimali sanga-2022 siniketa sibonelelo semtselo ngekumemetela kulungiswa 
kwemabhrakhethi emtselo wemalingena yemuntfu kanye netaphulelo letihambisana nelizinga 
lekwehla kwemandla emali lelilindzelekile lemaphesenti langu-4.5. Linani umuntfu langalizuza 
ngaphambi kwekuba kudzingeke kutsi akhokhe umtselo wemnyaka wentsela kusukela ngamhlaka 
1 kuNdlovulenkhulu 2022 kuya kumhlaka 28 kuMabasa 2023 lilungiswa ngalendlela lelandzelako:

IMIKHAWULO YEMTSELO UMNYAKA 
WEMTSELO 2021/22

UMNYAKA 
WEMTSELO 2022/23

Ngaphasi kwa 65 R87 300 R91 250
Budzala 65 kuya ku 74 R135 150 R141 250
Budzala 75 nangetulu R151 100 R157 900

Imikhatulo yemtselo lemisha yebabhadali bemtselo ngekwehlukana ingalendlela:     

IMIKHAWULO YEMTSELO UMNYAKA 
WEMTSELO 2021/22

UMNYAKA 
WEMTSELO 2022/23

Losisekelo (bonkhe bantfu) R15 714 R16 425
Kwesibili (budzala 65 nangetulu) R8 613 R9 000
Bomnkhantjubovu (budzala 75 
nangetulu) R2 871 R2 997

IMITSELO YESONO

KUKHULA KUMITSELO  
YETJWALA NELIGWAYI

 UKHULA NGA:
Ibhiya ye-malt 11c likani le-340ml can

Iwayini lengenamandla 17 ngelibhodlela le-750ml

Iwayini lenemandla 33c ngelibhodlela le-750ml

Iwayini Yemabhamuta 76c ngelibhodlela le-750ml

Emasayida netinatfo tetitselo letinetjwala 11c likani le-340ml can

Emaspiriti R 4.83 ngelibhodlela le-750ml

Emagwayi R 1.03 ngeliphakethi le-20

Titiki temkhicito weligwayi loshiswako 78c ngeliphakethi le-20

Ligwayi lasikilidi R 1.16 nge-50g

Ligwayi leliphayiphi 37c nge-25g

Emasiga R 6.77 nge-23g

Kubhadalwa kwemtselo locondze ngco kutinatfo tetjwala nemikhicito yeligwayi kutawukhula 
phakatsi kwemaphesenti langu 4.5 na 6.5 

TIPHAKAMISO 
TEMTSELO 2022


